
Mobilización e loita 
para avanzar en dereitos

go pactando medidas na negociación 
colectiva para fomentar a contratación 
indefinida, topar as porcentaxes de 
persoal temporal, e limitar a contrata-
ción a tempo parcial e fixa-descontinua 
“porque vai significar que as persoas 
teñan mellores condicións laborais e 
mellores salarios”.

A CIG confrontará que as mutuas 
poidan xestionar as incapacidades 
temporais por continxencias comúns 
derivadas dos trastornos músculo-es-
queléticos “porque non imos permitir 
que se criminalice as persoas traballa-
doras con problemas de saúde”.

Para máis abundar, o Goberno do 
PP na Xunta aprobou uns orzamentos 
xerais que non permiten afrontar a gra-
ve crise produtiva que atravesa o país, a 
constante perda de dereitos laborais e 
avanzar nun marco galego de relacións 
laborais. A confrontación coas políticas 
neoliberais do Goberno galego vai ir a 
máis mentres siga a actuar como correa 
de transmisión das grandes empresas 
que mercantilizan os servizos públicos 
e espolian os nosos recursos.

a poboación máis nova “non estea 
condenada á pobreza laboral”. Elevar 
o SMI até a contía que demanda a CIG 
beneficiaría de maneira directa, cando 
menos, a 175.403 persoas asalariadas 
en Galiza.

Negociación colectiva
No actual contexto, a negociación 
colectiva convértese no mecanismo 
fundamental para a mellora real das 
condicións de vida e a mobilización e 
a folga no instrumento para facer valer 
esas reivindicacións da clase obreira. 

Para este exercicio, o secretario 
de Negociación Colectiva da CIG, 
Francisco González Sío, destaca como 
principais obxectivos en materia salarial 
unha suba do 5%, ampliar o número 
de convenios colectivos con cláusula 
de revisión (só presente no 40%), e 
implantar a xornada semanal de 35 
horas, no camiño das 32 horas.

Para frear as consecuencias da 
última reforma laboral e os prexuízos 
de manter vixente a reforma de 2012, 
cómpre dotar de estabilidade o empre-

Iniciamos este 2026 cunha elevada 
conflitividade laboral nos sectores 
público e privado en resposta á 
precariedade, mais tamén a nivel 
social contra o desmantelamento e 
a privatización dos servizos públicos 
ou contra a política industrial que 
entende Galiza como un territorio de 
espolio e sacrificio.

O incremento da conflitividade 
laboral –da que a CIG é motor funda-
mental– vai parello á parálise lexislativa 
para recuperar ou xerar novos dereitos 
e dáse nun mercado de traballo ca-
racterizado pola elevada rotación, a 
temporalidade, o incremento da par-
cialidade –que representa xa o 15%– e 
a pobreza salarial. 

Segundo os datos da Axencia 
Tributaria, apenas o 39,1% da po-
boación galega asalariada supera os 
20.000€ de ingresos anuais e o 20% 
da poboación activa vive atrapada 
polos baixos soldos. O Goberno espa-
ñol propuxo situar o Salario Mínimo 
Interprofesional para este 2026 nos 
1.221€ brutos, incumprindo unha 
vez máis as recomendacións da Carta 
Social Europea.

A CIG demanda aumentar o im-
porte até os 1.374€ ao mes, acadando 
así o 60% do salario medio do Estado 
español (32.078 euros/ano en 2024) 
que marca a CSE para poder garantir 
unha vida digna e que se especifique 
o carácter non compensábel, nin ab-
sorbíbel de ningún dos complementos 
salariais.

O secretario xeral, Paulo Carril, 
incide en que a suba do SMI favo-
rece a diminución da fenda salarial 
de xénero, situada no 17,7%, e que 

Con sete exitosas xornadas de folga 
cumpridas, e diante da pasividade 
da Xunta de Galiza e do férreo in-
mobilismo patronal, as centrais sin-
dicais acordaron tomar a iniciativa e 
solicitar unha mediación no AGA co 
obxectivo de desbloquear o conflito 
no transporte de autobús da provincia 
da Coruña. 

Este paso adiante, que non implica 
a suspensión do calendario de folgas, 
“tamén nos permitirá coñecer formal-
mente -coa aceptación ou o rexeite da 
mediación- cales son as intencións reais 
da patronal, se quere negociar ou non”, 
apunta Ernesto López Rei, responsábel 
de Transportes da FGAMT-CIG. 

O representante sindical pon o 
acento no anómalo comportamento 
do empresariado “porque ante un 
conflito desta dureza o lóxico é falar 
para tentar solucionalo, pero non 
temos sequera aberta unha mesa de 
negociación nin ningún tipo de con-
tacto”. Tampouco houbo movemen-
tos neste tempo por parte da Xunta, 

O sector das conservas de peixe vai ao conflito  
por un convenio con  mellores condicións laborais
O persoal do sector das conservas de 
peixe volverá á rúa para reclamar unha 
mellora das súas condicións laborais 
tras o fracaso da última mediación no 
SIMA ante o bloqueo das negociacións 
do convenio colectivo estatal pola insis-
tencia do empresariado en rexeitar unha 
clasificación profesional xusta e a nega-
tiva a pactar unha suba salarial digna.

As centrais CIG, CCOO e UGT 
anunciaron un calendario de mobili-
zacións que dará comezo o vindeiro 
sábado 24 de xaneiro cunha manifes-
tación dende o Concello de Vilagarcía 
ás 11:30 horas e que continuará con 
catro xornadas de folga os días 27 e 
28 de xaneiro e 24 e 25 de febreiro.

Dende a FGAMT-CIG do Salnés 
explican que as principais diferencias 
non teñen que ver coas materias 

sociais abordadas durante as conver-
sas e que aínda fican pendentes de 
concretar, senón en dúas cuestións 
fundamentais que a patronal se nega 
a resolver, como son unha clasifica-
ción profesional xusta que remate 
coas desigualdades entre grupos e 
categorías e un incremento de soldos 
que garanta poder adquisitivo. “Os 
sindicatos presentes na comisión ne-
gociadora advertímoslle ao empresa-
riado que non asinaremos un convenio 
que consolide desigualdade e perda 
salarial, polo que o inicio do conflito 
é responsabilidade súa”, sinalan.

A central nacionalista aposta por 
un novo sistema de clasificación profe-
sional baseado na valoración de postos 
de traballo, “pero claro e transparente, 
que non dea pé a discrecionalidades 

nin a decisións de encadramento arbi-
trarias por parte das empresas”. Para o 
que considera necesario definir clara-
mente cada nivel e anexar un catálogo 
con todos os postos de traballo e o 
seu encadre nos niveis (nomenclátor).

Tamén demanda complementos 
obxectivos e regulados no convenio: 
quendas, frío, perigosidade, polivalen-
cia, etc. “É unha débeda histórica co 
sector que se lle recoñeza ao persoal 
de fabricación certas condicións e 
coñecementos específicos”. Así como 
pactar en que nivel se sitúan as distin-
tas categorías e asignar o persoal a 
cada un en función da súa categoría 
e do traballo que realiza. Ademais 
dunha suba salarial lineal en todos os 
niveis que garanta uns salarios dignos 
para o conxunto do persoal.

Os sindicatos solicitan mediación ante  
a ‘desaparición’ da patronal do transporte

que continúa desaparecida cando 
debería ser a principal mediadora e 
traballar activamente na resolución 
do conflito.

Ante este escenario, López Rei 
reafirma a determinación das persoas 
traballadoras a seguir na loita até lo-
grar un convenio digno e avisa que se 
este inmobilismo patronal responde a 
un intento de afogar o conflito, “pero 
non o van conseguir”.

Avanzar en dereitos
O representante da CIG reitera a von-
tade de diálogo da parte social para 
avanzar nun acordo que mellore as 
condicións laborais e salariais do sec-

tor, “e de aí que, por responsabilidade, 
solicitemos esta mediación”.

López Rei lembra que o convenio 
provincial da Coruña quedou obso-
leto, que xa foi superado en moitas 
materias pola lexislación actual e que 
o persoal está cos soldos conxelados 
dende 2024. 

Por iso, as principais reivindicacións 
refírense a un incremento salarial digno 
cunha cláusula de revisión conforme 
ao IPC real, á regulación da xornada 
-reducindo as horas de condución e 
limitando a xornada a disposición das 
empresas-, actualización do control ho-
rario e mellora dos permisos retribuídos 
e dos dereitos de conciliación.

euros menos cada mes. No caso das 
mulleres galegas a situación agrávase 
ao manterse unha fenda que supera 
os 400 euros mensuais, con respecto 
ao que perciben os homes. 

Por iso, demandan tamén a derro-
gación das reformas das pensións, a 
comezar pola de 2011, “que supoñen 
un ataque ao sistema público de pen-
sións e o empeoramento tanto no ac-
ceso como nas contías das pensións”. 
Exixen tamén que a pensión mínima 
teña a mesma contía que debería ter 
o SMI, isto é, acadar o 60% do sala-
rio medio, tal e como marca a Carta 
Social Europea.

puntos, o incremento das pensións 
feita por primeira vez conforme o 
IPC medio foi dun 2,5%, polo que se 
perdeu un 4% de poder adquisitivo. 
E aínda que algún dos últimos anos o 
IPC medio superou o interanual, “o 
certo é que non foi suficiente para 
compensar o perdido e a día de hoxe 
seguimos mantendo unha perda dun 
0,7% que aínda non se recuperou”.

Pensións máis baixas
O Colectivo subliña que a pensión 
media continúa case 15 puntos por 
debaixo da pensión media do Estado, 
o que supón cobrar preto de 200 

O Colectivo de persoas xubiladas e 
pensionistas da CIG arrincará o ca-
lendario de mobilizacións deste 2026 
reclamando unhas pensións públicas 
e dignas e a súa revalorización, por lei, 
conforme ao IPC interanual. 

O 22 de xaneiro, o colectivo concen-
trarase nas sete comarcas para denun-
ciar que as pensións galegas seguen a 
ser as segundas máis baixas do Estado 
e que a suba que se efectiviza este mes 
“non permite recuperar o poder adqui-
sitivo perdido cando se introduciu o IPC 
medio como índice de revalorización”. 

Explican que no ano 2021, que 
rematou cun IPC interanual de 6,5 

Mobilización nacional pola sanidade pública 
O domingo 1 de febreiro, a plataforma 
SOS Sanidade Pública, da que a CIG fai 
parte, ten convocada unha manifesta-
ción contra a destrución e a privatización 
do sistema sanitario público galego. A 
marcha, baixo o lema “Máis sanidade”, 
sairá ás 12:00 horas da Alameda de 
Santiago e o colectivo chama a unha 
participación masiva para demostrarlle 
á Xunta que “a poboación xamais se 
renderá diante desta inxustiza”.

Listas de agarda intolerábeis para 
consultas, probas complementarias, 
exploracións e intervencións cirúrxi-
cas, hospitais saturados, servizos de 
urxencias colapsados e centros de 
saúde e PAC sen persoal nin recursos 
económicos suficientes son algunhas 
das características que definen a nosa 
sanidade tras 16 anos de recortes im-
postos polos gobernos do PP na Xunta.

A aposta pola privatización e o 
desmantelamento do sistema público 
ten como resultado unha profunda 
crise sanitaria que os orzamentos de 
2026 non reverterán, xa que apenas 
se incrementa o gasto hospitalario nun 
3.6%, mentres continúa a marxina-
ción da Atención Primaria. 

Para o primeiro chanzo da sanida-
de pública, a Xunta só dedica o 14,3% 
do gasto sanitario total, o que supón 

xa o 28.4% do gasto total, “que corre 
a cargo do pagamento directo de 
persoas, fogares e seguros de saúde”; 
e que “o 17% de poboación galega 
ten un seguro privado”.

Fronte á estratexia de demolición 
do goberno do PP na Xunta, SOS 
Sanidade reivindica o acceso libre 
e sen demora á Atención Primaria, 
poñer fin ás listas de agarda e acabar 
coa súa ocultación, así como a posta 
en marcha de medidas urxentes para 
reforzar a Atención Primeira, a aten-
ción hospitalaria, a saúde mental e a 
saúde pública.

10 puntos porcentuais por debaixo do 
25% que recomenda a OMS, levando 
a Atención Primaria a un risco certo 
de colapso irreversíbel.

Desvíos á privada
Neste contexto, a Plataforma denun-
cia a desviación de miles de doentes 
e de cartos dos hospitais públicos á 
sanidade privada, e o crecemento ex-
ponencial dos seguros privados “que 
xeran desigualdade e que son unha 
estafa que non resolve nada”. 

De feito, apuntan que o gasto 
sanitario privado en Galiza representa 

O colectivo de persoas xubiladas da CIG reclama 
a revalorización das pensións conforme ao IPC real



Solidariedade galega co pobo de Venezuela

A clase traballadora galega consciente 
volveu evidenciar unha vez máis o seu 
compromiso internacionalista, antiim-
perialista e solidario saíndo á rúa nada 
máis coñecerse a última agresión mi-
litar do Goberno dos Estados Unidos 
de América (EUA) contra o pobo ve-
nezolano. Varios milleiros de persoas 
mobilizáronse en Vigo e Santiago para 
rexeitar os ataques e reclamar a posta 
en liberdade do presidente Nicolás 
Maduro e da deputada Cilia Flores. 
Centros de persoas participaron na 
concentración celebrada na tarde do 
pasado sábado 3 de xaneiro diante do 
Consulado da República Bolivariana 
de Venezuela en Vigo para denun-
ciar que o “brutal ataque” contra o 
país caribeño constitúe unha “clara 
violación” da soberanía nacional ve-
nezolana e unha “grave vulneración” 
do Dereito Internacional e do sistema 
multilateral. 

Horas antes da mobilización a CIG 
fixo público un breve comunicado no 
que amosaba o seu rexeitamento ao 
ataque “imperialista e colonial” dos 
EUA contra Venezuela, ao tempo 
que denunciaba a “complicidade e o 
silencio” dos países da UE contra esta 
“inadmisíbel” intervención militar. A 
central sindical trasladáballe tamén a 
súa solidariedade ao Goberno e ao 
pobo venezolano e chamaba a par-
ticipar na concentración “en defensa 
da paz e polo respecto á soberanía 
de Venezuela, de América Latina, do 
Caribe e do mundo”.

Unha semana despois Santiago 
de Compostela acolleu unha mani-
festación nacional convocada pola 
Asociación Galego-Bolivariana Hugo 
Chávez (AGABO) co apoio da vintena 
de organizacións políticas, sociais e 
sindicais integradas no Capítulo Gale-
go da Internacional Antifascista, entre 
elas a CIG, na que varios milleiros de 
persoas percorreron as principais rúas 
da capital de Galiza ao berro de “o 
imperialismo é terrorismo”. Con esta 
nova mobilización, que se celebrou 
baixo o lema ‘Alto á agresión ianqui 

décadas de inxerencia estadounidense 
nos asuntos internos de Venezuela, es-
pecialmente desde que o comandante 
Chávez chegou ao poder e promulgou 
a Lei de Hidrocarburos, destinando a 
renda petroleira ao benestar do pobo 
venezolano”, sinalábase no texto.

Ao mesmo tempo, facíase fincapé 
en que a actuación estadounidense 
incumpriu numerosas normas do 
Dereito Internacional, como a non 
violación da soberanía territorial e 
do principio de non intervención, 
a prohibición do uso da forza e a 
inviolabilidade do xefe de estado. E 
lembrábase que “os argumentos para 
xustificar esta intervención ilegal -ao 
non contar coa autorización do Con-
sello de Seguridade da ONU- foron 
falsos e cínicos”.

Finalmente, condenábase a actitu-
de de EUA e do Goberno de Donald 
Trump, expresábase o apoio á pre-
sidenta encargada, enviábanse con-
dolencias aos familiares das persoas 
mortas, saudábase “con honra” aos 
militares e civís venezolanos falecidos 
e enviábaselle unha enorme aperta 
“aos amigos cubanos como exemplo 
de solidariedade internacionalista e 
sempre no apoio dos procesos revo-
lucionarios, sexan en países de África 
ou en Venezuela”.

contra Venezuela, pola paz e a sobe-
ranía dos pobos’, trasladóuselle tamén 
unha mensaxe de solidariedade e de 
apoio ao pobo venezolano “que resis-
te fronte aos ataques do imperialismo 
estadounidense”.

A marcha, que ao igual que a con-
centración de Vigo contou coa presen-
za do cónsul venezolano no noso país, 
Martín Pacheco, desenvolveuse ao 
mediodía entre a Alameda e a Praza 
de Praterías, onde se deu lectura a un 
comunicado no que se denunciaba 
o asasinato de máis de 100 persoas 
durante o ataque militar, ademais da 
destrución de almacéns de medicinas 
e de servidores informáticos da uni-
versidade. “Un ataque que non é un 
feito illado, senón a culminación de 

Milleiros de persoas mobilizáronse contra as agresións imperialistas


